
PROGRAMA DE EMPREGO CON APOIO, COMO MEDIDA 
DE FOMENTO DO EMPREGO DE PERSOAS CON 

DISCAPACIDADE NO MERCADO ORDINARIO DE TRABALLO 
DA CONSELLERÍA DE TRABALLO E BENESTAR

As solicitudes presentaranse nos modelos normaliza-
dos que figuran como anexos a Orde de 21 de agos-
to de 2012 xunto coa documentación orixinal ou copia 
compulsada requerida para cada caso.

E dirixiranse ao órgano competente para resolver da 
Consellería de Traballo e Benestar e presentaranse nos 
rexistros da Xunta de Galicia, ou por calquera das for-
mas previstas no artigo 38.4 da Lei 30/1992, do 26 de 
novembro, modificada pola Lei 4/1999, do 13 de xanei-
ro, de réxime xurídico das administracións públicas e do 
procedemento administrativo común. Tamén poderán 
presentarse electronicamente a través da sede elec-
trónica da Xunta de Galicia, no enderezo https://sede.
xunta.es

Solicitude e documentación

CONSELLERÍA DE TRABALLO
E BENESTAR
Dirección Xeral de Promoción do Emprego

Máis información:

Edificio Administrativo Municipal

Rúa Alcalde Raimundo López Pol, s/n

Tl. 981543060   Fax 981542407

E-mail: axencialocaldecolocacion@santiagodecompostela.org

Web: www.axencialocaldecolocacion.org

                                                            INCENTIVOS Á CONTRATACIÓN DE PERSOAS CON DISCAPACIDADE         (Orde do 21 de agosto de 2012 – DOG 162, de 27 de agosto)      

Programa de emprego con apoio, como medida de fomento do emprego de persoas con discapacidade no mercado ordinario de traballo

Empresas 
beneficiarias

1. As asociacións, fundacións e outras entidades sen ánimo de lucro que subscriban o correspondente convenio de colaboración coa empresa que vai contratar os traballadores con discapacidade aos cales se 
lles vai prestar o emprego con apoio e que cumpran os seguintes requisitos:

a) Ter por obxecto social, entre outros, a inserción laboral ou a creación de emprego a favor de persoas con discapacidade.
b) Contar no seu cadro de persoal con preparadores ou preparadoras laborais especializados que cumpran os requisitos establecidos na base oitava ou comprometerse a incorporalos/as, así como dispor 

dos recursos materiais necesarios que garantan un desenvolvemento idóneo dos programas de emprego con apoio.
c) Ter experiencia acreditada no desenvolvemento de programas de integración laboral de persoas con discapacidade.
d) Desenvolver as actividades de emprego con apoio de modo gratuíto, sen que caiba o cobramento ou a percepción de ningún tipo de cantidade ou tarifa a persoas traballadoras ou empresarios e em-

presarias.
2. Os centros especiais de emprego, cualificados e inscritos como tales no rexistro correspondente, que subscriban un convenio de colaboración coa empresa que vai contratar persoas traballadoras con disca-

pacidade procedentes do cadro de persoal do mesmo centro ou doutros centros especiais de emprego. Estes centros especiais de emprego deberán cumprir, ademais, os seguintes requisitos:
a) Contar no seu cadro de persoal con preparadores e preparadoras laborais especializados que cumpran os requisitos establecidos na base oitava ou comprometerse a incorporalos/as, así como dispor 

dos recursos materiais necesarios que garantan un desenvolvemento idóneo dos programas de emprego con apoio.
b) Desenvolver as actividades de emprego con apoio de modo gratuíto, sen que caiba o cobramento ou a percepción de ningún tipo de cantidade ou tarifa a persoas traballadoras ou empresarios e em-

presarias.
3. As empresas do mercado ordinario de traballo, incluídos os traballadores e traballadoras autónomos/as, que contraten as persoas traballadoras con discapacidade beneficiarias das ditas accións sempre que 

conten no seu cadro de persoal con preparadores e preparadoras laborais especializados/as que cumpran os requisitos establecidos na base oitava ou se comprometan a incorporalos/as, e que dispoñan dos 
recursos materiais necesarios que garantan un desenvolvemento idóneo dos programas de emprego con apoio.

Formalización 
dos contratos

Ao abeiro da orde de convocatoria para o ano 2012, serán subvencionables os custos salariais e da seguridade social por conta da empresa correspondentes ás mensualidades desde outubro de 2011 ata 
setembro de 2012, ambas inclusive.

Preparadores 
e preparadoras 
laborais 

As accións de emprego con apoio serán levadas a cabo por preparadores e preparadoras laborais, que deberán estar en posesión dunha titulación mínima de formación profesional de grao medio ou equivalente 
e acreditar unha experiencia previa de polo menos un ano en actividades de integración laboral de persoas con discapacidade que as capacite para a realización das funcións propias do seu posto.
O tempo de atención a cada traballador con discapacidade non poderá ser inferior á porcentaxe da xornada de traballo do dito traballador que se relaciona a continuación:

a) Un terzo no caso de persoas traballadoras con parálise cerebral, con enfermidade mental ou con discapacidade intelectual, cun grao de discapacidade recoñecido igual ou superior ao 65 %.
b) Un quinto no caso de persoas traballadoras con parálise cerebral, con enfermidade mental ou con discapacidade intelectual, cun grao de discapacidade recoñecido igual ou superior ao 33 % e inferior 

ao 65 %.
c) Un oitavo no caso de persoas traballadoras con discapacidade física ou sensorial cun grao de discapacidade recoñecido igual ou superior ao 65 %.
d) Un oitavo no caso de persoas xordas e con discapacidade auditiva, cun grao de discapacidade recoñecido igual ou superior ao 33 %.

Cando un mesmo preparador ou preparadora laboral lle preste atención a máis dunha persoa traballadora con discapacidade, o tempo de atención conxunto será a suma dos tempos de atención de cada unha 
das ditas persoas traballadoras. En ningún caso un preparador ou preparadora laboral poderá atender simultaneamente máis de 3, 5 ou 8 persoas traballadoras con discapacidade dos grupos a), b), c) e d) antes 
sinalados, respectivamente, ou os equivalentes cando as persoas traballadoras atendidas pertenzan a distintos grupos.

Incentivos As subvencións establecidas nesta base destinaranse a financiar custos laborais e de seguridade social que se xeren durante o período de desenvolvemento do proxecto de emprego con apoio, derivados da 
contratación dos preparadores e das preparadoras laborais a que se refire o artigo anterior, polas entidades promotoras de emprego con apoio sinaladas na base quinta. A dita contratación poderase realizar 
tanto durante o desenvolvemento do proxecto como con anterioridade ao seu inicio.
A contía das ditas subvencións establécese en función do número de persoas traballadoras co tipo e grao de discapacidade indicados na base oitava, número 2, destinatarias das accións de emprego con apoio, 
contratadas para prestar servizos en centros de traballo radicados na Comunidade Autónoma de Galicia, correspondendo:

a) 6.600 euros anuais por cada persoa traballadora incluída na alínea a).
b) 4.000 euros anuais por cada persoas traballadora incluída na alínea b).
c) 2.500 euros anuais por cada persoa traballadora incluída nas alíneas c) e d).

Estas subvencións reduciranse proporcionalmente en función da duración do contrato de cada persoa traballadora con discapacidade así como en función da súa xornada no suposto de que o contrato sexa a 
tempo parcial.
Estas subvencións concederanse por períodos máximos dun ano, prorrogables nos termos establecidos na base sexta, número 2, logo da solicitude por parte de entidades interesadas indicadas na base quinta.

Exclusións Non poderán obter a condición de persoa ou entidade beneficiaria das subvencións establecidas nesta orde as persoas ou entidades en que concorran as circunstancias previstas no artigo 10 da Lei 9/2007, do 
13 de xuño, de subvencións de Galicia.
Non poderán obter a condición de persoa ou entidade beneficiaria cando estean excluídas do acceso aos beneficios derivados da aplicación dos programas de emprego, conforme ao establecido no artigo 46.2 
do texto refundido da Lei de infraccións e sancións na orde social, aprobado polo Real decreto lexislativo 5/2000, do 4 de agosto.

Obrigas 
entidades 
beneficiarias

Manter os postos de traballo dos preparadores e das preparadoras laborais polo período subvencionado. Cando se produza unha baixa dun preparador ou preparadora laboral deberá ser comunicada pola 
entidade beneficiaria á Dirección Xeral de Promoción do Emprego da Consellería de Traballo e Benestar, dentro dos quince días seguintes. A substitución do preparador ou da preparadora laboral deberá ser 
realizada por outro profesional que reúna os mesmos requisitos exixidos para a concesión da subvención e terá que se realizar no prazo dun mes desde a data da baixa.


